
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
(ԱՅՍՈՒՀԵՏ՝ ՆԱԽԱԳԻԾ) ՎԵՐԱԲԵՐՅԱԼ
1. Ընթացիկ իրավիճակը և իրավական ակտի ընդունման անհրաժեշտությունը
Էկոպարեկային ծառայության մասին օրենքն (այսուհետ՝ Օրենք) ուժի մեջ է մտել 2024 թվականի հունվարի 1-ից։ Պետական անտառների, անտառային հողերի և բնության հատուկ պահպանվող տարածքների պահպանության ապահովման գործառույթը պատշաճ իրականացնելու նպատակով անհրաժեշտ է էկոպարեկային ծառայողներին ապահովել համապատասխան սարքավորումներով: Միաժամանակ, շուրջօրյա ծառայությանը օժանդակելու է օպերատիվ կառավարման կենտրոնը, որն անհրաժեշտ է կահավորել համապատասխան տեխնիկական միջոցներով։ 
[bookmark: _GoBack]Կովկասի բնության հիմնադրամի հայաստանյան ներկայացուցչությունը պատրաստակամություն է հայտնել էկոպարեկային ծառայությանը նվիրաբերել հեռադիտակներ ՀՀ Արարատի և Վայոց ձորի մարզային վարչության Վայոց ձորի տեղամասում, ՀՀ Սյունիքի մարզային վարչության Սիսիանի տեղամասում, Սյունիքի տեղամասում, Կապանի տեղամասում և Զանգեզուրի տեղամասում պահպանության գործառույթներն իրականացնելու գործընթացում օգտագործելու նպատակով, ինչպես նաև համակարգիչներ, մոնիտորներ, սերվեր և այլ անհրաժեշտ սարքավորումներ՝ օպերատիվ կառավարման կենտրոնի կազմավորման և տեխնիկական հագեցվածության ապահովման նպատակով։
1. [bookmark: _Hlk161754344]Առաջարկվող կարգավորման բնույթը
[bookmark: _Hlk161753349]Նախագծով առաջարկվում է որպես նվիրաբերություն ընդունել Կովկասի բնության հիմնադրամի հայաստանյան ներկայացուցչության կողմից տրամադրված վերոնշյալ գույքը և ամրացնել Հայաստանի Հանրապետության շրջակա միջավայրի նախարարության էկոպարեկային ծառայությանը:

1. [bookmark: _Hlk161754295]Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունմամբ Հայաստանի Հանրապետության պետական բյուջեում ծախսերի և եկամուտների ավելացում կամ նվազեցում չի առաջանում։ 


1. Նախագծի մշակման գործընթացում ներգրավված ինստիտուտները
	Նախագիծը մշակվել է Հայաստանի Հանրապետության շրջակա միջավայրի նախարարության էկոպարեկային ծառայության կողմից:

1. Ակնկալվող արդյունքը
Նախագծի ընդունմամբ Կովկասի բնության հիմնադրամի հայաստանյան ներկայացուցչության կողմից նվիրաբերված գույքը կամրացվի էկոպարեկային ծառայությանը՝ Օրենքով իրեն վերապահված լիազորություններն իրականացնելու նպատակով։
1. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ կառավարության 2021 թվականի նոյեմբերի 18-ի Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման N 1 հավելվածով հաստատված ծրագրի շրջակա միջավայրի նախարարություն բաժնի 3-րդ նպատակի 7-րդ կետից (Հայաստանի Հանրապետության շրջակա միջավայրի պահպանության (էկոպարեկային) ծառայության մասին օրենքի նախագիծը Կառավարության հավանությանն արժանանալու վերաբերյալ Կառավարության որոշման ընդունում)։ Օրենքի ընդունմամբ էկոպարեկային ծառայությանը վերապահվել են պետական անտառներում, անտառային հողերում և բնության հատուկ պահպանվող տարածքներում պահպանության և անտառային ու բնության հատուկ պահպանվող տարածքների օրենսդրության կիրառման նկատմամբ պետական հսկողության գործառույթներ, որոնք իրականացնելու նպատակով անհրաժեշտ է համապատասխան տեխնիկական միջոցների առկայություն։ Նախագծի ընդունման արդյունքում ՀՀ Արարատի և Վայոց ձորի մարզային վարչության Վայոց ձորի տեղամասը, ՀՀ Սյունիքի մարզային վարչության Սիսիանի տեղամասը, Սյունիքի տեղամասը, Կապանի տեղամասը և Զանգեզուրի տեղամասը, ինչպես նաև օպերատիվ կառավարման կենտրոնը կվերազինվեն որոշակի տեխնիկական միջոցներով։
